
1. HITZAURREA

Arabako Ibilbide Berdeen Sarearen Katalogoa: erregistro administratiborako tresna.

1.1. Aurrekariak

1.1. 1. Arabako ibilbide berdeen sarearen sorrera eta garapena. 

Guztira 978 kilometrotik gora dituzten ibilbide berdeen sarea dago gaur egun Arabako Lurralde Historikoan. Azpiegitura berde horrek garrantzi handia du Arabako Lurralde Historikoarentzat. Lanerako estrategia orokor baten barruan osatuz joan da, helburutzat harturik jendea natura ingurunera begirunez hurbil dadin sustatzea eta, oro har, Araban dugun natura eta paisaia ondare baliotsua birgaitzea eta duen balioa agerian jartzea.

Arabako Foru Aldundiak duela bi hamarkada baino lehenagotik egindako ahaleginari zor zaio ibilbide berdeen sarea. Aldundiak bere Ingurumen Sailaren bitartez jardun du, toki erakunde titularrekin elkarlan estuan, plangintza, egokitze eta kudeaketa lanak egiten eta sarearen onarpenerako eta arauketa juridikorako oinarriak ezartzen. Azkenik, urtarrilaren 23ko 1/2012 Foru Arauak Arabako Lurralde Historikoko ibilbide berdeen sarea onartu du, eta tresna juridiko horrek bermatu egiten du sarea finkatuko dela eta etorkizunean garatzen segituko duela.

1.1.2. Ibilbide berdeak zer diren eta nola antolatu diren sarean.

Urtarrilaren 23ko 1/2012 Foru Arauak 2. artikuluan dioenez, ibilbide berdeak dira komunikazio azpiegiturak –ahal dela zerbitzutik kanpo erabat edo neurri batean dauden azpiegitura lineal zaharrak–, garai bateko abelbideak nahiz bide naturalak, erromesenak eta ibilbide historiko handiak edota interes ekologiko eta paisaia interes adierazgarrikoak direnak erabiltzen dituztenak, motorizatu gabeko joan-etorriak egiteko (oinez, bizikletaz, zaldiz, patinekin, beste batzuen bitartez). Bide horiek jendeak erabiltzeko proiektatu, egokitu edo eraiki dira, naturan aisia irisgarria, aisia ekologiko eta hezitzailea, soziokulturala eta kirolekoa sustatze aldera. Halaber, zeharkatzen duten lurraldearen natura ondarea eta ondare historiko eta kulturala lehengoratu, dinamizatu eta balioztatu nahi da. 
Zehazki, hauek dira xede nagusiak:

· Jendea natura ingurunera errespetuz hurbiltzea erraztea. Horretarako, ibilbide horiek igarotzen dituzten lekuetako natura, paisaia eta kultura balioak ezagutzea eta horietaz gozatzea ahalbidetuko da.

· Landa eremuak hiri inguruneekin lotzea.

· Sustatzea mugikortasun iraunkorraren baliabideak eta naturarekin harremanetan egiten diren jarduera ekologikoak zein aisialdikoak.

· Natura, historia edo kultura aldetik esanguratsuak diren antzinako bideak mantentzea eta, egoki izanez gero, berreskuratu eta lehengoratzea (Done Jakue bidea, antzinako trenbideak eta jadanik erabiltzen ez diren beste azpiegitura lineal batzuk ...).

· Natura eta historia alderdiak era orekatuan txertatzea.

· Lurralde sare funtzionala eratzea, Arabako kultura eta paisaia aberastasun guztia bilduko duena.

· Landa Garapen Iraunkorreko ekimen berriak ezartzen laguntzea.

· Landa herrien eta haien jardueren garrantzia jakinaraztea, gure landa ingurunea eta gure paisaiak zaindu eta mantentzeari dagokionez.

Trazadurari erreparatuta, ibilbideak lehendik badiren azpiegituren gainean gauza daitezke edo tarte berriak egin daitezke. Ezaugarri teknikoei erreparatuta, 1/2012 Foru Arauak hiru tipologia ezartzen ditu: bide berdeak, ibilbide berdeak eta zidor berdeak. 

Ibilbide berdeen sarea, foru arau horrek ematen duen definizioaren arabera, Arabako Lurralde Historikoa funtzionalki egituratzen eta antolatzen duten ibilbide berdeen multzoa da. Sarean duten funtzionaltasunari begiratuz gero, ibilbideok honela sailkatzen dira: lehentasunezko interesa (nazioartean, probintzia artean edo probintzian bertan) duten ibilbideak, eskualde intereseko ibilbideak eta toki intereseko ibilbideak.

1.2. Esparru juridikoa: Arabako Ibilbide Berdeen Sarearen Katalogoaren definizioa eta arauketa

Urtarrilaren 23ko 1/2012 Foru Arauak, Arabako Lurralde Historikoko ibilbide berdeenak, juridikoki onartzen du ibilbide berdeen sarearen kontzeptua (izaera, ezaugarriak eta abar), sarea arautzen du eta beraren iraupena eta garapena bermatzen ditu. Hain zuzen ere, foru arau horrek sarearen araubide juridikoa zehazten du, eta xedapenak ematen ditu ibilbide berdeen eta horiei lotutako azpiegituren eraikuntza, lehengoratze edo zaharberritzea, aldaketa, antolamendua, erabilera, kontserbazioa, sustapena, izendapena eta kudeaketa arautzeko.  

Ibilbide berdeen Foru Arauaren IV. kapituluak zehatz-mehatz arautzen du ibilbide berdeen sarea eratzeko funtsezko tresna bat: Katalogoa.

Arabako Lurralde Historikoko Ibilbide Berdeen Sarearen Katalogoa erregistro administratibo bat da; bertan, ibilbide berde izendatu diren ibilbide guztiak sartu dira, eta aurrerantzean adierazpen hori jasotzen dutenak ere sartuko dira. Horiei guztiei aplikatu behar zaie 1/2012 Foru Arauak, Arabako ibilbide berdeenak, aurreikusitako araubide juridikoa. Katalogoa tresna dinamikoa da; aldian behin berrikusten eta eguneratzen da, eta handitu egin daiteke, ibilbide berde gehiago izendatuz gero. 

Foru dekretu bidez onartu da Arabako Ibilbide Berdeen Sarearen Katalogoaren sorrera, bai eta hura antolatzeko eta funtzionatzeko moduak ere.

2. INFORMAZIO OROKORRA
Informazioa erregistratzeko eta azaltzeko metodologia

Katalogoa erregistro administratiboa da, eta bertako informazioa formatu elektronikoan eta dokumentu formatuan jasorik dago. Dokumentu dinamikoa da, eta daukan informazioa eguneratu egiten da aldian behin. Betiere, 1/2012 Foru Arauak, Arabako ibilbide berdeenak, adierazten duenez, katalogoko informazioa kasu hauetan eguneratu edo aldatu ahal izango da:

· Ibilbide berdeen sarearen azpiegiturek titulartasuna aldatzen badute.

· Sarearen azpiegitura berriak eraikitzen, lehengoratu edo zaharberritzen eta izendatzen badira, edo jada existitzen direnak aldatzen badira. 

· Ibilbide horiei eragin diezaieketen beste azpiegitura batzuk sortzen, aldatzen edo kentzen badira.

Banakako fitxetan eta eranskin kartografikoan daude jasorik beharrezko datuak, hots, erregistratu behar direnak ibilbide bat Arabako Lurralde Historikoko Ibilbide Berdeen Sarearen Katalogoan sartu ahal izateko, Arabako Lurralde Historikoko ibilbide berdeen Foru Arauaren 11.2 artikuluan eta Arabako Ibilbide Berdeen Sarearen Katalogoaren sorrerari, antolaketari eta funtzionamenduari buruzko Foru Dekretuan ezarritakoarekin bat etorriz.

Ibilbideen banakako fitxen deskribapena: erregistro eremuak

2.1. Izena

Erregistro eremu honetan ibilbide berdearen izen ofiziala jartzen da.

2.2. Maila

Foru arauko 2.4 artikuluaren arabera, sarean duten funtzionaltasuna kontuan hartuta honela sailkatzen dira Arabako ibilbide berdeak:

Lehentasunezko interesa (nazioartean, probintzia artean edo probintzian bertan) duten ibilbideak: Arabako Lurralde Historikoko eremu zabaletatik doaz; lurraldea zeharkatzen dute edo maila bereko beste ibilbide batzuekin lotzen dira lurraldea zeharkatzeko; probintziaren barrukoak izan daitezke edo probintziatik harago joan daitezke.

Eskualde intereseko ibilbideak: eskualde  batetik igarotzen dira, bertako gune nagusiak elkarrekin lotuz, lurraldea zeharkatuz edo bertako ondare historiko edo naturalarekin uztartuz.

Toki intereseko ibilbideak: eskualdeko udalerri batetik edo gehiagotik igarotzen dira, eta, bigarren maila batean, natura, kultura zein historia intereseko zona edo eremu zehatzetarako bide gisa tradizioz izan duten izaera mantentzen dute.

2.3. Trazaduraren deskribapena eta ezaugarri orokorrak.

Eremu honetan oinarrizko zenbait datu jartzen dira: 

· Trazadura deskribatzeko testu laburra (gehienez 6.500 karaktere)

· Ibilbidearen hasierako eta amaierako puntuak, euren UTM koordenatuekin 

· Guztizko luzera, kilometrotan

· Zein udalerri eta kontzeju zeharkatzen dituen

· Ibilbidearen zerbitzurako diren gune eta instalazio iraunkorrak (atsedenguneak, pasabideak, tunelak, azpiko pasaguneak, segurtasun instalazioak etab.).
2.4. Ibilbidearen sailkapena; bide berdea, ibilbide berdea eta zidor berdea

Ibilbide berdeen Foru Arauko 2. artikuluak dioenez, ibilbide berdeak hiru motatakoak izan daitezke euren ezaugarri teknikoen arabera: bide berdea, ibilbide berdea edo zidor berdea. 

- “Bide berdea: ibilgailu motordunik gabeko joan-etorrietarako utzitako bidea, dituen ezaugarriengatik eta morfologiarengatik behar besteko zabalera, malda eta gainazaleko kalitatea baditu edozein gaitasun fisiko duten erabiltzaileek bizikidetzan eta segurtasunez erabiltzeko”.
Honako parametro hauen bitartez zehazten da ea bide azpiegitura baten kalitate fisikoa nahikoa den erabiltzaile gehien-gehienei bizikidetzan eta segurtasunez erabili ahal izatea bermatzeko, edozein gaitasun fisiko dutela:

	ALDAGAIA
	BALIOA

	Gutxieneko zabalera:
	2,5 metro

	Luzetarako gehieneko malda
	6% *

	Zoru mota
	Asfaltoa, hormigoia, galtzada-harria eta nahastura bituminosoa, granulometria jarraituko agregakin trinkotua


Hiru parametroak betetzen dituzten tarteak soilik sailka daitezke bide berdearen tipologian.

---------------------------------------------------------------------------------------------------------------------------------------------------

* Irisgarritasunaren baloraziorako kontuan hartu beharko da, luzetarako maldaz gainera, bideak zeharretara duen malda. Ezin da % 2tik gorakoa izan, eta komeni da gehienez % 1,5ekoa izatea.

*Orientazio gisa, tarteka malda % 6tik gorakoa izatea onartuko da, baldin eta beheko taulan ageri diren luzerak gainditzen ez badira. 
	MALDA
	TARTEAREN LUZERA, GEHIENEZ (m)

	% 6 - % 7
	120

	% 7 - % 8
	90

	% 8 - % 9
	60

	% 9 -% 10
	30

	% 10etik gorakoa
	15


Bide berde izendatutako tarteetan ez da ibilgailu motordunik ibiliko, baimendutako salbuespenak salbu (euren etxera edo finkara sartzeko beste biderik ez duten  bizilagun edo nekazariak). Xedapen hori indartze aldera berariazko itxiturak jarri ahal izango dira, alegia, zutointxoak jarri ahal izango dira ibilgailu motordunak ibil daitezkeen bideekiko gurutzaguneetan. (E​raitsi daitezkeen zutointxoak jarri ahal izango dira eta baimendutako pertsonek baino ez dute giltza edukiko).

- “Ibilbide berdea: ibilgailu motordunik gabeko joan-etorrietarako egokitutako bidea, erabilera horrekin batera landa jarduerei (funtsean nekazaritza, abeltzaintza edo basogintza) lotutako ibilgailu motordunen joan-etorrietarako ere erabil daitekeena, edota, zeharkatzen duen ingurunearen ezaugarriengatik, bide berdea izateko baldintza guztiak betetzen ez dituena, malda leuna edukitzea zailtzen duen topografia bati egokiturik egoteagatik”. 
Ibilbide berdetzat joko dira bide berdea izateko betekizun guztiak betetzen ez dituzten tarteak, baldin eta gutxienez ere zorua eman bazaie eta egonkortu badira, eta drainatzeko azpiegiturak badituzte, erabilgarriagoak izateko.

	ALDAGAIA
	BALIOA

	Gutxieneko zabalera
	1,5 metro

	Luzetarako gehieneko malda
	Mugarik gabe

	Zoru mota
	Edozein. Egonkortuta eta drainatzeko azpiegiturekin


Arabako ibilbide berdeen sareko tarteren bat aldi berean landa bide, abelbide edo basabide denean, horien araudi berariazkoa aplikatuko da, 1/2012 Foru Arauak, ibilbide berdeenak, 3. artikuluan ezarritakoarekin bat etorriz. 

- “Zidor berdea:  ingurune naturaletik edo landa ingurunetik igarotzen den bidexka, lur naturalaren malda bera eta gainazaleko kalitate bera dituena, zabalera, normalean, bide edo ibilbide berdeetarako normalizaturik dagoena baino txikiagoa izaten duena, eta mantentzeko gutxieneko esku hartzea behar duena”.

Bide berde edo ibilbide berde izateko ezarritako baldintza guztiak betetzen ez dituzten tarteak dira, zorua egokitzeko lanik ere egin ez zaienak, eta drainatzeko azpiegiturarik gabekoak.

2.5. Erabilera motak eta erabiltzeko araubidea.

Erabilera motei eta erabiltzeko araubideari dagokienez, 1/2012 Foru Arauak, ibilbide berdeenak, 32.-41. bitarteko artikuluetan ezarritakoari jarraituko zaio. 

Fitxa bakoitzean ibilbidearen datu hauek jarriko dira:

Ibilbide berdearen erabilera

Eremu honetan ibilbide berdearen erabileraren kasuan kasuko ñabardurak azaltzen dira. Esate baterako, erabiltzaile berezientzat (patinatzaileak, zaldizkoak...) egokituta dauden tarteak, edo ingurunera hurbiltzeko ekimen berariazkoak gauzatzeko erabil daitezkeen tarteak. 

Kasu berezien identifikazioa

Ibilbide berdea nekazaritza bide, basabide edo abelbideren batekin bat eginda doan tarteen zerrenda egingo da. Horrelakoetan, 1/2012 Foru Arauak, ibilbide berdeenak, 3. artikuluan dioenez, landa bide, abelbide edo basabideen berariazko araudia aplikatuko da.

2.6. Jakin beharreko beste datu batzuk

· Titulartasuna  

· Sareko beste ibilbide batzuekiko lotuneak

· Hiri barruko tarteak eta bizitegitarako erabilerak

· Mantentzea eta kontserbazioa

· Errepide sarearekiko gurutzaguneak

· Ibilbidearen inguruko naturaren eta paisaiaren kalitatea.

Kartografiaren deskribapena

Ibilbideen banakako fitxei mapa sorta bat erantsi zaie osagarri gisa. Mapa horietan ikus daitezke ibilbideak euren lurralde ingurunean kokatuta eta mugatuta, muga administratiboak, tarte bakoitza zer motatakoa den (ibilbide berdea, bide berdea edo zidor berdea), berariaz araututako beste erabilera batzuk ere badituzten tarteak (erregistratutako nekazaritza bideen inbentarioa, baso pisten inbentarioa etab.), eta naturaren edota paisaiaren aldetik interesa izateagatik katalogatutako eremuak (naturagune babestuak, katalogatutako paisaiak, Natura 2000 Sarea eta onura publikoko mendiak). Planoak ortoargazkien gainean egiten dira, 1/10.000 eskalan A1 formatuan inprimatzeko edo 1/20.000 eskalan A3 formatuan inprimatzeko.

3. INFORMAZIO XEHATUA

Erregistratutako ibilbide berdeen fitxak

Arabako Mendialdeko ibilbide zirkularra

1. IZENA:

Arabako Mendialdeko ibilbide zirkularra. Ruta Verde circular de la Montaña Alavesa

2. MAILA:

Eskualdeko interesa

3. TRAZADURAREN DESKRIBAPENA ETA EZAUGARRI OROKORRAK.

Ibilbidearen deskribapena.

Arabako Mendialdeko ibilbide zirkularraren ibiltartea Antoñana hiribilduan hasten da, eta herria ekialdetik inguratzen du, GR-282 Artzaintzaren zidorrarekin batera doalarik. Haranaren bestaldean Del Campoko Andre Mariaren ermita agertzen da. Ermitak aztarna erromanikoak dauzka. Sabando erreka zeharkatzen du La Horca gainerantz eginez; handik Oteo herria ikusten da; haraino lurzati bide batetik iristen da. Elizaren parean ezkerrera abiatu behar da, pista batetik; geroago sakan baterantz jaisten den trazadura zaharreko zidor eder batekin egiten du bat, eta konifero basotxo bateraino jarraitzen du. Berehala Rosaria erreka zeharkatzen du zubi txiki batetik eta Oteotik Done Bikendi Aranera doan errepideraino igotzen da. Zidorra erkameztiaren artetik doa, muino baten punturik garaieneraino igoz, gero bazkaleku hesitu zabalen artean Done Kikendi Araneraino jaisteko. Hiribilduko eraikinak errenazentistak dira eta Done Bikendi Martiriaren eliza nabarmentzen da han. Atzean utziko dugu hura Mayo kaletik, hilerria gaindituz eta Santa Teodosiaren ermitara doan errepidea hartuko dugu. Ibilbideak larre zabala zeharkatzen du zurezko borda batzuk gainditu eta pagoaren pean sartzeko. Zoru harritsuak Igoroingo sakanaren burura darama, eta bide nabarmenenetik jarraitzen du Erroitegiraino; herrian aska-iturritik sartzen da.  Ondoren Onraitarako toki errepidetik doa; eta lurrezko pista bat hartuta gora egiten du ur etxolarantz. Labore sailen artean jarraitzen du Arabako sakanik ederrenetako batera iritsi arte: Igoroingo sakana. Puntu horretan, bide zaharra zabaltzen da mozketaren ertzean eta bihurguneen artean jaisten da zementuzko zubi batera iritsi arte; han, bidezidorra bide bihurtzen da sakanaren peko tartean. Igoroingo errota zaharraren hondakinak utzi eta Aranbatz erreka zeharkatuko dugu Musitura joateko. Harkaitz arteko herrixka horretako baserria zeharkatu eta iturria gaindituko dugu toki errepidetik, ezkerrean Musiturako bide zaharra hartzeko. Igoroin ibaiaren parean jarraituko dugu pagadien eta erkametzen artean, Vasco-Navarro Trenbide Zaharreko bide berdearekin bat egiteko, Zekuianorako toki errepidera iritsi arte, Santo Toribiora iristeko. Harrobiko bidearen gaineko bidezubira iritsita ibilbide zirkularra bide berdetik bereizten da Aletxarantz jotzeko eta herri hori igarotakoan bide berderantz itzultzen da Leortzako tunelean berriz bat eginik. Ibilbidea tren zaharraren trazaduratik jaisten da Maeztura iritsi arte, Berron ibaiaren lautada emankorra zeharkatuz eta egun Udaletxea daukan geltoki zaharraren eraikin bikaina atzean utziz. Bide berdea igerilekuen parean jaisten da eta errepidearen gainetik jasotzen da Bakardadearen baseliza erromantiko ñimiñora bideratzeko. Handik Atauriko bidezubirantz doa eta abandonatuta geratu zen trenbidearen trazadura zaharrari lotzen zaio. Han Atauriko tunelean barneratzen da hirigunea zeharkatzea saihestuz, eta argia Asfaltos de Maezturen harrobi zaharreraino ia 700 metroz daraman zuzen batean argia ikusten da berriz. Geltoki zaharra atzean utzi eta errepidearen azpitik igarotzen da nekazaritza bide bat hartzeko, larrea eta zuhaitz txikiak dituen finka batera eramateko. Aldundiak egokitu egin du eta gerizpean atseden hartu ahalko dugu, ibaiaren urruma dantzugularik. Haren ibilgua zeharkatuko dugu metalezko pasabide berritik eta trenbide zaharraren trazadura zuzen eta luzetik jarraituko dugu Ega deritzona harrizko zubi batetik zeharkatuz, Fuenfriako tunelera iristeko. Han aurrera jarraituko dugu berriz ibilbidearen abiapuntu hartutako Antoñana gunera iristeko.

Arabako Mendizaleen Federazioak PR-A 61 Arabako Mendialdeko ibilbide zirkular bezala homologatu du ibilbide berdea, gainera.

Ibilbidearen hasiera eta amaiera: 

Ibilbide zirkularra, hasiera eta amaiera Antoñanan, Kanpezu udalerrian. 

(UTM ETRS89; 549293, 4726836)

Distantzia, guztira

Ibilbide zirkularrak 32,34km dauka.

Zeharkatzen dituen toki entitateak:

	UDALERRIA
	LUZERA (KM)

	Arraia-Maeztu
	18,24

	Kanpezu
	10,3739

	Harana / Valle de Arana
	3,7255


	KONTZEJUA
	LUZERA (KM)

	Alda
	0,07

	Antoñana
	5,83

	Atauri
	3,55

	Maeztu
	2,24

	Erroeta
	2,64

	Oteo
	4,54

	Real Valle de Laminoria /

 Laminoriako Erret Harana
	6,58

	Erroitegi
	3,24

	San Vicente de Arana / 

Done Bikendi Harana
	3,65

	
	


Ibilbideari lotutako gune eta instalazio iraunkorrak eta azpiegitura bereziak

	MOTA
	IZENA
	UTM_X
	UTM_Y

	Interpretazio zentroa
	Bide Berdeko Interpretazio Zentroa eta Eskualdeko Turismo Bulegoa. (Bizikletak jendearen eskura dauden gunea)
	549398,05
	4727045,83

	Errota
	Igoroingo errota zaharraren hondakinak
	549293,01
	4726836,57

	Pasabidea
	Maeztuko pasabidea, errota
	545302,00
	4732552,45

	Pasabidea
	Maeztutik Ataurirako oinezkoentzako pasabidea, A-132
	546360,12
	4731611,92

	Pasabidea
	Antoñanako oinezkoentzako pasabidea, A-132
	549338,76
	4727166,93

	Azpiko pasagunea
	Atauriko azpiko pasagunea
	547102,23
	4730149,20

	Pasabidea
	Ega ibaiaren gaineko oinezkoentzako pasabidea Ataurin
	547657,10
	4729165,98

	Atsedengunea
	Atauriko tuneleko atsedengunea
	546812,92
	4731070,63

	Atsedengunea
	Atauriko atsedengunea
	547006,86
	4730731,64

	Atsedengunea
	San Toribioko atsedengunea
	545647,29
	4734635,14

	Zubia
	Peñasaladako zubia, Maeztu
	546119,46
	4732052,17

	Zubia
	Atauriko bidezubia
	546789,54
	4731085,66

	Zubia
	Burdinolako ubideko zubia, Maeztu
	546200,33
	4732072,84

	Zubia
	Rosalía errekako zubia, Kanpezu
	553760,56
	4725115,19

	Zubia
	Orbisoko errekako zubia, Kanpezu
	555143,72
	4725663,54

	Zubia
	Santa Kristinako bidezubia, Antoñana
	550123,22
	4725295,96

	Tunela
	Huecomadurako tunela, Laminoria
	544587,92
	4738579,86

	Tunela
	Atauriko tunela
	546840,82
	4731050,24

	Tunela
	Elortzako tunela
	545752,38
	4733667,15

	Bidezubia/pasabidea
	Sabandoko bidearen azpiko pasagunea
	546395,89
	4732020,86

	Bidezubia/pasabidea
	Zekuianoko bideko pasagunea
	545737,62
	4733993,35

	Bidezubia/pasabidea
	Laminoriako pasabidea
	545540,17
	4734630,65

	Iturria
	Maeztuko geltokia
	545586,51
	4732159,82

	Iturria
	Atauri eta Antoñana bitartean
	547834,27
	4728696,51

	Iturria
	Bide Berdearen Interpretazio Zentroa
	549413,54
	4727052,47

	MOTA
	IZENA
	UTM_X
	UTM_Y


*UTM ED50

4. SAILKAPEN TEKNIKOA; BIDE BERDEA, IBILBIDE BERDEA ETA ZIDOR BERDEA

Ibilbide berde honek hiru tipologia hartzen ditu barruan (bide berdea, ibilbide berdea eta zidor berdea), eta horiek nola dauden mugatuta ikus daiteke erantsitako planoetan, eranskin kartografikoan. 

Ibilbide berdearen erdia baino zerbait gehiago ibilbide motakoa da (% 55,8) eta hori neurri handia da, zeuden bideak baliatuz egokitu izanaren ondorioz. Bide berdeari dagokion zatia Vasco-Navarro Trenbide Zaharreko bide berdearekin bat datorrena da; ibiltarte erraza eskaintzen du eta trazaduraren sekzioa oso erraza da. Zidor berdearen eremuak ere ez dauka zailtasun handirik kasu honetan, ez baitauka malda handirik. Zidor berdea da, batez ere, Igoroingo sakanaren goialdean, Santa Teodosiaren eta Erroitegiren artean eta Oteo eta Done Bikendi Harana arteko zatian.

5. ERABILERA MOTEN DEFINIZIOA ETA ERABILTZEKO ARAUBIDEA 

Erabilera motei eta erabiltzeko araubideari dagokienez, 1/2012 Foru Arauak, ibilbide berdeenak, 32.-41. bitarteko artikuluetan ezarritakoari jarraituko zaio.

Ibilbide berdearen erabilera

Vasco-Navarro Trenbide Zaharreko bide berdea oso egokia da ibilbide berde modura erabiltzeko Foru Arauak 30. artikuluan ezarri duen bezala. Tarte horren zatirik handiena bide berde motakoa da, eta beste lurralde erabilera batzuk dauden tokietan erabilera guztiak daude kontrolpean eta ondo segurtatuta. 

Ibilbide berdearen tarteek ibilgailuen eta nekazaritzako makineriaren trafiko oso neurritsua dute eta, beraz, oso erosoak dira.  Orokorrean ibilbide osoa da oso egokia oinezkoentzat zein txirrindularientzat, baina bizikletentzat zidor berde tarte batzuek prestaketa apur bat handiagoa behar dute, baina merezi du naturaren erakargarritasunagatik. 

Beste lurralde-erabilera bateragarri batzuk ere badiren kasu berezien zerrenda

Arabako Mendialdeko ibilbide berde zirkularraren trazadura orokorrari dagokionez, nabarmendu behar dira landa bide erregistratuekin eta baso bideekin bat eginda doazen tarteak, horietan aplikagarriak direlako kasuan kasuko sektoreko legedian (Landa bideen Foru Araua, Arabako Lurralde Historikoko mendiena, eta horien garapenak) ezarritako arau berariazkoak. Horrela xedatu du 1/2012 Foru Arauak, Arabako Lurralde Historikoko ibilbide berdeenak, 3. artikuluan. 

Tarte horiek guztiak beheko zerrendetan daude eta eranskin kartografikoan ere ageri dira. 

Erregistratutako landa bideekin baterako tarteak:

	BIDEAREN KODEA
	BIDEAREN IZENA
	LUZERA (KM)
	MOTA
	ENTITATEA

	037-190-4
	Sarrialdeko bidea
	0,01
	Malda
	Maeztu

	037-190-3
	Atauriko bidezidorra
	0,01
	Hasiera
	Maeztu

	037-057-1
	San Julianeko bidea
	0,67
	Gainjarrita
	Atauri

	037-057-11
	Geltokiko bidea
	0,08
	Gainjarrita
	Atauri

	037-057-13
	Arreadezko bidea
	1,15
	Gainjarrita
	Atauri

	037-190-1
	Sabandoko bidea
	0,01
	Hasiera
	Maeztu

	017-026-2
	Puentecilloko bidea
	0,10
	Gainjarrita
	Antoñana

	017-026-101
	Antoñanatik Oteorako bidea
	1,88
	Gainjarrita
	Antoñana

	017-245-101
	Antoñanatik Oteorako kolada
	1,61
	Gainjarrita
	Oteo

	017-245-1
	Espinoledoko bidea
	0,24
	Gainjarrita
	Oteo

	017-026-104
	Antoñanatik Sabandorako bidea
	0,01
	Hasiera
	Antoñana

	056-273-6
	Orbisoko bidea
	0,03
	Gainjarrita
	Done Bikendi Harana

	056-273-16
	Gomonzoroko zentrorako bidea
	0,01
	Hasiera
	Done Bikendi Harana

	037-266-1
	Perratako bidea
	0,01
	Hasiera
	Erroitegi

	037-266-2
	Zamakurrako bidea
	0,01
	Hasiera
	Erroitegi

	037-260-15
	Atabeko bidea
	0,01
	Hasiera
	Musitu

	037-260-13
	Landakoko aldapako bidea
	0,25
	Gainjarrita
	Aletxa

	037-260-12
	Santa Luziako bidea
	0,07
	Gainjarrita
	Aletxa

	056-273-14
	Santa Teodosiako bidea
	2,48
	Gainjarrita
	Done Bikendi Harana

	017-245-2
	Pedregalesko bidea
	0,05
	Gainjarrita
	Oteo

	037-057-1
	San Julianeko bidea
	0,01
	Hasiera
	Atauri

	017-026-1
	Ridebako bidea
	0,00
	Hasiera
	Antoñana

	017-245-14
	Los Linares bidea
	0,01
	Hasiera
	Oteo

	017-245-15
	Las Jovesko bidea
	0,01
	Hasiera
	Oteo

	017-245-19
	Sabanderoko bidea
	0,01
	Hasiera
	Oteo

	017-245-21
	Lanoko bidea
	0,01
	Hasiera
	Oteo

	056-273-1
	Gomonzoroko bidea
	0,01
	Hasiera
	Done Bikendi Harana

	056-273-101
	Haranako bidea

	0,01
	Hasiera
	Done Bikendi Harana


	037-260-11
	Aletxatik Zekuianorako bidea
	0,01
	Bidegurutzea
	Aletxa

	056-273-12
	Maduraitako bidea
	0,01
	Hasiera
	Done Bikendi Harana

	017-026-12
	Errotatik Oteorako bidea
	0,01
	Hasiera
	Antoñana

	BIDEGURUTZEEN BATERAKO LUZERA, GUZTIRA (KM)

 
	0,175
	 
	 

	GAINJARRITAKO BATERAKO LUZERA, GUZTIRA (KM)

 
	8,603
	 
	 


Beste kasu berezi batzuk:

Vasco-Navarro trenbide zaharreko tarte batzuk, gaur egun, otsailaren 13ko 6/1995 Foru Arauak, Arabako Lurralde Historikoko landa bideen erabilera, kontserbazioa eta zaintza arautzen dituenak, xedatutakoaren ondorioetarako erregistratutako landa bideak ez izan arren, herriek erabiltzen dituzte nekazaritzarako, ez dutelako beste biderik euren finketara iristeko. Kasu horietan berariaz baimenduta dago nekazaritzako ibilgailuak erabiltzea eta haiek ere ibilbide berde sailkatu dira.

Vasco-Navarro trenbide zaharraren trazadurarekin baterako kasu berezian eremu horien kokapena Atauriko nekazaritza bidean dago, tunelaren hegoko irteeraren eta erregistratutako geltokiko nekazaritza bidearen artean.

Inbentariatutako baso pistekin baterako tarteak:

	PISTA
	LUZERA (KM)
	MOTA

	17II58
	1,25
	Gainjarrita

	37I5
	0,13
	Gainjarrita

	37II22
	2,24
	Gainjarrita

	37II26-I11
	0,03
	Gainjarrita

	56I2
	1,38
	Gainjarrita

	37II51
	0,00
	Hasiera

	17II20
	0,01
	Hasiera

	17II77
	0,01
	Hasiera

	37II14
	0,48
	Gainjarrita

	17II58
	0,08
	Gainjarrita

	17II58
	0,00
	Hasiera

	17I1
	1,32
	Gainjarrita

	56II18
	0,01
	Hasiera

	56II20
	0,00
	Hasiera

	0,04
	Baterako km guztira bidegurutzeetan

	6,91
	Baterako km guztira gainjarritakoetan


6. JAKIN BEHARREKO BESTE DATU BATZUK

Titulartasuna: 

PR-A 61 Arabako Mendialdeko ibilbide zirkularrak zeharkatzen dituen lur guztiak titulartasun publikokoak dira, Arabako Aldundiarenak, udalenak edo administrazio batzarrenak izan. Honako hau, beraz, titulartasun publikoko ibilbide berdea da, urtarrilaren 23ko 1/2012 Foru Arauak, Arabako Lurralde Historikoko ibilbide berdeenak, 4. artikuluan xedatutakoaren arabera.

Sareko beste ibilbide batzuekiko lotuneak:

· Antoñanan GR1 Bidezidor historikoarekin. 

· Vasco-Navarro Trenbide zaharreko bide berdearekin Santo Toribioren inguruan eta Leortzako tunelaren hego irteeratik Antoñanako Interpretazio Zentroraino.
· GR120 Inaziotar bidearekin Antoñanako Interpretazio Zentrotik Done Bikendi Haranaraino.

· GR282 Artzaintza zidorra bidozidorrarekin Antoñanako Interpretazio Zentrotik Erroitegiraino.

Mantentzea eta kontserbazioa:

Hura egokitu eta zerbitzuan jartzean Arabako Foru Aldundiak ibilbide horren mantentze eta kontserbazio lanak egin ditu Ibilbide Berde erabiltzeko. Ibilbide berde izendatzeak ez du xedapen horren aldaketarik ekarriko. Beraz, Arabako Foru Aldundiak jarraituko du, orain arte egin duen bezala, Katalogoan sartutako trazaduraren mantentze eta kontserbazio lanak egiten ibilbide berde gisa erabili ahal izateko.

Hiri tarteak:

Maeztun Vasco-Navarro Trenbide Zaharreko bide berdearekin bat datorren kasu berezian berariaz dago baimenduta motordun ibilgailuak geltokiaren ondoko etxebizitzetara sartzea, bide berdetik igaroz.

Errepide sarearekiko gurutzaguneak.

	KODEA
	ERRE. SAREA
	LUZERA

	A-4145
	AUZOBIDE SAREA
	0,01

	A-3114
	TOKI SAREA
	0,02

	A-132
	OINARRIZKO SAREA
	0,01

	A-132
	OINARRIZKO SAREA
	0,03

	A-4144
	AUZOBIDE SAREA
	0,96

	A-132
	OINARRIZKO SAREA
	0,02

	A-4142
	AUZOBIDE SAREA
	0,41

	A-3114
	TOKI SAREA
	0,11

	A-4144
	AUZOBIDE SAREA
	0,24

	A-2128_B
	ESKUALDE SAREA
	0,01

	A-2128_B
	ESKUALDE SAREA
	0,01

	A-132
	OINARRIZKO SAREA
	0,01

	Errepideko baterako tarteak guztira (km)
	1,83


Ibilbidearen inguruko naturaren eta paisaiaren kalitatea

 Arabako Mendialdeko ibilbide berde zirkularraren trazaduraren % 90 dago naturagune babestuetan (parke naturalak, Natura 2000 Sarea), Paisaia Bikain eta Berezien Katalogoan jasotako eremuetan, onura publikoko mendietan eta lotune ekologikoetan.

Beheko irudian ikus daiteke nola dagoen kokatuta ibilbide hau ingurumen eta paisaia geruzen gainean. Ibilbide honetarako berariaz egindako kartografian xehetasun handiagoz ageri dira eremu horiek guztiak, airetiko argazkiaren gainean irudikatuta. 

	NATURA SAREA
	NATURA PARKEA
	APBBK
	LOTUNE EKOLOGIKOAK
	OPM

	KM
	%
	KM
	%
	KM
	%
	KM
	%
	KM
	%

	12,27
	35,46
	0,18
	0,52
	31,15
	90,03
	6,08
	17,57
	14,54
	42,02


Ibilbideak zeharkatzen dituen naturagune babestuak:

· Entziako EBIL
· Izkiko EBIL
· Ega ibaiko EBIL
· Izkiko KBE
· Izkiko parke naturala

Ibilbideak zeharkatzen dituen paisaia katalogatuak:

· Iturrieta mendiak - Arboro mendia

· Hornillo-Orbiso

· Izkiko mendiak

· Harana – Oteo - Markillano

· Ihuda, Aiago eta Ega ibaien buruak

Ibilbideak zeharkatzen dituen onura publikoko mendiak:

	· 539 "Aldaia" (Musitu)

	· 549 "Belaustegi" (Erroitegi)

	· 641 "Castillo" (Done Bikendi Harana)

	· 747 "Igoroin" (AFA)

	· 288 "La Dehesa" (Atauri)

	· 640 "La Dehesa" (Done Bikendi Harana)

	· 298 "Larrintxo" (Atauri)

	· 551 "Laustegi" (Erroitegi)

	· 258 "Los Molinos" (Antoñana)

	· 578 "Montes de Abajo" (Oteo)

	· 577 "Monte de Arriba" (Oteo)

	· 555 "San Isabela" (Erroitegi eta Done Bikendi Harana)

	· 556 "Laminoriako mendilerroa" Laminoriako Erret Harana)
· 


Etorkizunean ibilbidea luzatzeko edota ibilbidea eta inguruak hobetzeko esku hartzeen proiektuak.

· Errepideaz besteko trazadura proiektua Done Bikendi Harana eta Santa Teodosia artean.

4. INFORMAZIO XEHATUA

Eranskin kartografikoa

1
ARABAKO IBILBIDE BERDEEN SAREAREN KATALOGOA. AURKIBIDEA 


